
 
 

                                                                                                                                       14 . maj 2021 
 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara.  
 
Naalakkersuisunut apeqqutit:    

1. Qaleralinniarnermi nalunaarut malillungu, qaleralinnut qassusersorneq kommuunip 
ileqqoreqqusaliornerisigut atorneqarsinnaavoq, tamatumunnga inatsit suna 
toqqammaviua1? 

2. Qaleralinniarluni qassusersorneq inerteqqutaasoq nalunaarutikkulli 
ajornartinneqanngitsoq qanoq aaqqiiviginiarlugu Naalakkersuisut suliniuteqarniarpat? 

 (Inatsisartunut Ilaasortaq Doris J. Jensen, Siumut)  
  
Tunngavilersuut:  
 
Inatsimmi qassusersorluni qaleralinniarneq inerteqqutaasoq nalunaarut inatsimmut 
sukaterutaasussaq malillugu qassusersorneq inerteqqutaatinneqanngilaq, tamanna inatsimmik 
tungaveqangimmat qanoq aaqqiiviginiarneqarnersoq paaserusuppara aammalu qassusersornerup 
piujuaannartitsinermut ulorianartorsiortitsisinnaanera qanoq aaqqiiviginiarneqarnersoq 
paaserusullugu. 
 
Kissaatigaara ullut suliffiusut qulit iluini apeqquteqaatima akineqarnissaa. 

                                                           

1 Sinerissap qanittuani qaleralinniarneq pillugu Namminersorlutik Oqartussat nalunaarutaat nr. 46, 14. december 2020-imeersoq, § 

8, imm. 2 

 


